2004.03.31KO GOBERNU JUNTAK HARTUTAKO ERABAKIEN LABURPENA

1.- Aurreko bilkuretako aktak onartzea

          Gobernu Juntak aho batez ONARTU DITU 2004ko otsailaren 25ean egin zen ohiko bilkurako eta martxoaren 10ean egin zen bilkura bereziko akten zirriborroak.

2.- ZERBITZU OROKORRAK

2.1.- 2004. urterako Kudeaketa Plana, Aurrekontu Orokorra eta Langile Zerrenda (=Plantila Organikoa)

1. Mankomunitateak 2004. urtean izango duen Kudeaketa Plana onartzea.

2. Hasierako onespena ematea Mankomunitateak 2004ko ekitaldi ekonomikoan izango duen Aurrekontu Orokorrari.

3. Halaber, aurrekontuaren exekuzio-araua onartzea.

4. Aurrekontu-espedientea jendaurrean jartzea 15 lan-eguneko epean, behin betiko onartutzat joko delarik jendaurreko erakusketa-aldi horren buruan ez bada erreklamaziorik aurkezten.

5. 2004. urterako aurkeztutako Langile Zerrenda (Plantila Organikoa) onartzea eta Gipuzkoako Aldizkari Ofizialean argitaratzea, apirilaren 18ko 781/1986 Errege Dekretu Legegilean 127. artikuluan ezarritakoaren arabera, ale bana bidaliz Eusko Jaurlaritzan eta Gipuzkoako Foru Aldundian dagokion Sail edo Departamentura.

6. 2004. urterako onartu diren Kudeaketa Planaren eta Aurrekontuaren ale bana bidaltzea ahalik eta azkarren Mankomunitateko 8 udaletara.

7. Gobernu Juntako kideei ahalik eta azkarren bidaltzea Mankomunitaterako Estatutu berrien zirriborro gaurkotua, gai honi berriro ekiteko helburuaz.

8. Administrazio Orokorreko teknikari-postua betetzeko bere garaian hasitako lehiaketa-oposizio prozesuarekin jarraitzea, eta hautagai guztiei dei egitea erabaki honen berri emateko.

2.2.- 2003ko ekitaldiko Aurrekontuaren likidazioko soberakinen zertarakoa

1. Udalei 599.096,51 € itzultzea guztira, alegia guztizko soberakinetik Borondatezko Suhiltzaile Zerbitzuko soberakina kenduta geratzen dena; hona hemen, udalerrika xehatuta, itzuliko dena:

Antzuola:                   18.268,94 €

Aretxabaleta:             60.561,23 €

Arrasate:                  221.663,38 €

Bergara:                   148.289,07 €

Elgeta:                         5.339,64 €

Eskoriatza:                 36.902,57 €

Leintz-Gatzaga:           2.259,56 €

Oñati:                       105.812,12 €

GUZTIRA ..................         599.096,51 €

2. Kopuru horiek aurtengo Aurrekontuaren arabera egin beharreko udal-ekarpenetatik kentzea.

2.3.- Mankomunitateko lanpostuen balorazioa berrikusteko proposamena
1. Langileen ordezkariek aurkeztutako proposamenari onespena ematea, baina LAB sindikatuak jarritako administrazioarekiko auzi-errekurtsoa erretiratzeko baldintzarekin.

2. Proposamen horretan dauden lansariak ordaintzea 2004ko urtarrilaren 1etik aurrera.

3. Mankomunitateak 2004. urtean izango duen Lanpostuen Zerrendan ezartzea ordainsari horiek.

2.4.- Agentzia Zerbitzuan INEMen diru-laguntzaz aldi baterako kontrataturik dauden langileei EFAPEBAE aplikatzea

· EFAPEBAE aplikatzea Garapen Ekonomikorako Agentzi Zerbitzuaren aldi baterako langileei, horien kontratazioa erabat edota zati batean INEMek finantzatzen duelarik.

2.5.- Koldo Azkoitia zerbitzu berezietako eginkizunetan jotzea

· KOLDO AZKOITIA ZUBIZARRETA zerbitzu berezien egoerakotzat jotzea  Mankomunitate honetan.

2.6.- MER hondakinen (Arrisku espezifikoko gaien) kudeaketagatik ordaindu beharreko tasa aldatzea

1. Hasteko onespena ematea proposaturiko aldaketari, MER hondakinen kudeaketari dagozkion tarifak honela geratuko direlarik finkatuta:

a) 12 hilab. baino gutxiagoko behiak    10 €/burua

b) 12-24 hilabete arteko behiak            16 €/burua

c) 24 hilab. baino gehiagoko behiak     34 €/burua

d) Ardi larriak                                         6,50 €/burua
2. 30 lanegunez jendaurrean jartzea onartutako aldaketa, egokien iruditzen zaizkien erreklamazioak aurkez ditzaten interesatuek.

3. Aldaketa hori behin betiko onartutzat jotzea, erabaki berririk hartu beharrik gabe, inolako erreklamaziorik aurkezten ez bada.

2.7.- Azken bermea COPRISA enpresari itzultzea

· Azken berme hori itzultzea aipaturiko enpresari.

2.8.- IZFE, S.A.rekin Lankidetza Hitzarmena informatika-zerbitzuak emateko
· Informatika-zerbitzuak emateko aipaturiko Lankidetza Hitzarmena izenpetzea IZFE, S.A.rekin.

2.9.- DEBAGOIENEKO INDUSTRIALDEA, S.A.rekin ondasunak trukatzea

1. DEBAGOIENEKO INDUSTRIALDEA, S.A.rekin ondorengo ondasunak trukatzea:

a.- Seigarren pabiloi edo nabe industriala, Debagoieneko Mankomunitatearena. Bederatziehun berrogeita hamasei metro koadroko eremua du, eta mugakide ditu: Iparraldetik, zazpigarren pabiloi edo nabea; Hegoaldetik, bosgarren nabea; Ekialdetik, fatxada eta partzelaren gainerakoa; eta Mendebaldetik lehenengo pabiloi edo nabea. Partaidetza-kuota: ehuneko hamazpi puntu. Oñatiko udalerrian Osinurdin Industrialdeako hirugarren partzelan dagoen industri pabiloiaren zati da, A.U.II.5. Sektorearen Birpartzelazio Proiektuaren emaitza da. Oñatiko 1150 tomoan dago inskribatua, 279 liburuan, 133 folioan, 17810 finkan.

b.- DEBAGOIENAKO INDUSTRIALDEA, S.A.k 2, 18 eta 19 industri pabiloiak eman beharko dizkio Mankomunitateari; gaur egun eraikitzen ari dira Arrasateko Uribarri auzoan E4 eta E5 partzeletan, Markulete Poligonoan, eta DEBAGOIENEKO INDUSTRIALDEA, S.A.renak dira. E4 

partzela Arrasateko 564 tomoan dago inskribatua, 337 liburuan, 106 folioan, 17419 finkan; eta E5 partzela Arrasateko 564 tomoan dago inskribatua, 337 liburuan, 109 folioan, 17420 finkan.

2. DEBAGOIENEKO INDUSTRIALDEA, S.A.k eman beharreko pabiloiek guztira 1.093,58 m2-ko eremua dute, ondorengo xehekapenaren arabera:

. 18. pabiloia:  298,20 m2

. 19. pabiloia:  298,20 m2

. 2. pabiloia :   497,18 m2

3. Pabiloi hauen eraikuntza-ezaugarriek Mankomunitateak emandako Oñatiko pabiloiek dituztenen antzekoak behar dute izan, fisonomiari eta ekipamenduei dagokienez.

4. DEBAGOIENEKO INDUSTRIALDEA, S.A.k 2004ko ekainaren 30a baino lehen eman beharko dizkio Mankomunitateari eraikitako pabiloiak.

5. Notaritzako eta Erregistroko gastuak, baita trukaturiko pabiloien eskualdatzeak eragindako zergak ere, DEBAGOIENEKO INDUSTRIALDEA, S.A.ren kontura eta kargura izango dira.

6. Mankomunitateko lehendakari IGNACIO LAKUNZA ANTON jaunari ahalmena ematea dagozkion eskriturak izenpetzeko.
2.10.- IPARRALDEA BERTAN programa
1. Udalen agindua betez, IPARRALDEA BERTAN Programa Mankomunitateak garatzea.

3.- INGURUMENA

3.1.- UDALTALDE 21-DEBAGOIENA udalerri-taldean Tokiko Agenda 21 ezartzeko ingurumen-gaietarako aholkularitza-enpresa bat kontratatzeko lehiaketa

1. Bideratutako kontratazio-espedientea onartzea.

2. Gastua, 75.000 €-koa, onartzea.

3. Kontratazio hau arautuko duten Administrazio Klausula Zehatzak eta Baldintza Teknikoak onartzea.

4. Dagokion esleitze-prozedura hastea.

5. Lehiaketa honetarako deialdia ez argitaratzea erabaki da UDALTALDE 21 – Debagoiena proiektua eratu eta garatzeko Lankidetza Hitzarmena izenpetu arte, eta aurrez Aretxabaletako  Udalak egindako lanen gaia argitu arte.

3.2.- Gipuzkoako Hiri Hondakinen Kudeaketa Plan Integrala; lehendakariari ahalmenak ematea negoziazioak hasteko

· Mankomunitateko lehendakari Ignacio Lakunzari ahalmena ematea Gipuzkoako Foru Aldundiarekin eta gainerako Mankomunitateekin (San Markos, Urola Kosta, Urola Erdialdea, Debabarrena, Sasieta eta Tolosaldea) borondateak batzeko eta negoziazioei ekiteko ondorengo gai hauetaz:

· Balorizazio energetikoaren azpiegitura kokatzeko irizpideak eta metodologia balioztatzea.

· Gipuzkoako Hiri Hondakinen Kudeaketarako Plan Integralean ezarritako premien arabera, Konposgintza Planta bat gerora sortzeko hausnarketa hastea.

· Hiri-hondakinak sare nagusian kudeatzeko Kudeaketa Erakunde Bakarra eratzea, kontsortzio-tresna hartuta hainbat motatako administrazioen artean koordinazio-ardatz bezala.

3.3.- Epeleko zabortegian egingo diren lanetako Segurtasun eta Osasun Plana
        Gai-zerrendako puntu hau mahai gainean uztea erabaki da.

4.- GARAPEN EKONOMIKORAKO ESKUALDE AGENTZIA

4.1.- EEZren lokalak erabiltzeko baimena luzatzeko zenbait eskabide

1. Urtebetez, hau da, 2005eko apirilaren 8ra arte luzatzea Arrasateko Enpresa Ekintzetarako Zentroaren MS-2 zerbitzu-modulua erabiltzeko MANOLI GARCIA CHUPS (SAMYN) andreari emandako baimena; hau Gobernu Juntak 2003ko martxoaren 26an egindako bilkuran onartu zen.
2. Urtebetez, hau da, 2005eko apirilaren 1era arte luzatzea Antzuolako Enpresa Ekintzetarako Zentroaren A7 zerbitzu-modulua erabiltzeko MIREIA ALBERDI ALBENIZ andreari emandako baimena; hau Gobernu Juntak 2003ko otsailaren 26an egindako bilkuran onartu zen.
4.2.- 2004ko OPEA (Enplegu eta Autoenplegurako Orientabide) ekintzak.
1. 2004–2005 OPEA Ekintza Programa garatzea.

2. Ekintza horiek gauzatzeko Rosa Mª Ezkurra, I.N.E.M.ek homologaturiko teknikaria, kontratatzea, lanaldi osorako, baita Susana Urmeneta ere, administrari laguntzailea, lanaldi erdirako. Teknikariari EFAPEBAEren 13. mailari dagokion ordainsaria emango zaio, eta administrari laguntzaileari 7. mailari dagokiona. Obra edo zerbitzu jakin baterako kontratua egingo zaie.

4.3. Administrari laguntzaile homologatu bat urte-bukaera arte kontratatzea LANGAI ekintzak garatzeko
SUSANA URMENETA MONDRAGON kontratatzea aipaturiko 2004ko LANGAI Ekintza Programa garatzeko, lanaldi erdiarekin, 2004rako apirilaren 1etik abenduaren 31ra arte. Obra edo zerbitzu jakin baterako kontratua egingo zaio eta EFAPEBAEren 7. mailari dagokion ordainsaria emango zaio.

4.4.- Aste Santuan Informazio Puntu Turistikoa irekitzea
1. Aste Santuan, apirilaren 3tik 18ra, Arantzazuko Santutegian Debagoieneko Informazio Puntu Turistikoa irekitzea.

2. Bisitarien harrera egiteko eta eskualdeko informazioa emateko, apirilaren 1etik 19ra, AMAIA MURGIONDO ELIZBURU eta INES CÁCERES GUILLEN teknikariak kontratatzea. Obra edo zerbitzu jakin baterako kontratua egingo zaie, EFAPEBAEren 11 mailari dagokion soldata ordainduz.

5.- LEHENDAKARITZA

5.1.- Foru Aldundiaren erantzuna AGIFES Elkartearen eskabideaz

Gobernu Juntak erantzun honen berri izan ondoren, Bergarako AGIFES Taldeari helaraztea erabaki du.

5.2.- Lehendakaritzaren ebazpenak
Berri ematea.

GALDE-ESKEAK
- Debagoiena eskualdean mugigarritasunaren plangintza eta kudeaketarako azterketa: konpromiso idatzia eskatuko zaio Foru Aldundiari azterketa hau egiteak izango duen kostuaren finantzatzeko; finantzaketaren ehunekoak gutxien-gutxienez Debabarreneko azterketari emandakoa izan beharko luke.

- Hiltegi Zerbitzua: hiltegiko langileei zerbitzu honen egungo egoeraren eta etorkizunerako espero daitekeenaren berri emango zaie.

